
A Proa: Supercomputación e intelixencia artificial, 
protagonistas nos relatorios da “Rede Coworking Fest 2026”

Unhas 500 persoas gozaron do 
lecer dixital no Ames Gaming

O centro de coworking acolleu os relatorios “SCAYLE: Impulsa a transformación dixital da túa empresa” e “Evolución 
de OneHealth DataSpace: Introdución á factoría de IA 1HealthAI”, este último impartido por profesionais do Centro de 
Supercomutación de Galicia (CESGA)

As instalacións do espazo 
colaborativo A Proa, no Mi-
lladoiro, acolleron o pasado 
15 de setembro dúas acti-
vidades da “Rede Cowor-
king Fest 2026”, unha ini-
ciativa posta en marcha por 
primeira vez no ano 2024 e 
que desta volta celebrouse 
do 14 ao 20 de setembro 
polos 11 espazos de traballo 
que integran a Rede Provin-
cial de Coworking da Depu-
tación da Coruña, acollendo 
máis de 100 horas de activi-
dades gratuítas. 

O obxectivo desta se-
mana era dar a coñecer os 
espazos de traballo da pro-
vincia, ademais de ofrecer 
a oportunidade de parti-
cipar en diferentes forma-

cións, obradoiros, confe-
rencias e eventos destina-
dos a potenciar a colabor-
ción e a aprendizaxe entre 
profesionais de distin-
tos sectores. Deste xeito, 
a “Rede Coworking Fest 
2026” conta cunha am-
pla variedade de iniciativas 
e propostas, destacando 
nesta edición o emprende-
mento, innovación e cola-
boración no ámbito rural. 

A concelleira de Promo-
ción Económica e Innova-
ción, Ana Belén Paz, sinalou 
que “mediante destas acti-
vidades trátase de impulsar 
a creación de colaboración 
entre emprendedores, free-
lancers e pequenas empre-
sas do noso concello”. 

O “Ames Gaming” rexistrou unha gran par-
ticipación na súa primeira edición, celebrada 
o pasado sábado, 12 de setembro, no pavillón 
municipal do Milladoiro. Arredor de 500 ra-
paces, rapazas, pais e nais ateigaron este es-
pazo durante toda a xornada para gozar de vi-
deoxogos, xogos de mesa e historia da cultura 
dixital, con elementos actuais e retro. 

A xornada foi organizada polo Concello de 
Ames, a través da Concellería de Mocidade, 
en conxunto co equipo galego de esports e 
entretemento Lúa Gaming, do que son em-
baixadores Iago Aspas e Ana Peleteiro. Ade-
mais, contou coa colaboración de Vella Es-
cola Cultura Urbana, Faneka Gaming e Chafa-
rís Compostela.

Actividades no espazo A Proa
Deste xeito, no marco da “Rede Coworking 

Fest 2026”, o espazo colaborativo A Proa, si-
tuado no parque empresarial do Milladoiro, 
acolleu dous relatorios arredor da supercom-
putación e da intelixencia artificial, impartidas 
polos Centros de Supercomputación de Cas-
tela e León (SCAYLE) e Galicia (CESGA). 

A primeira charla foi “SCAYLE: Impulsa a 
transformación dixital da túa empresa”. Nela, 
a responsable de comunicación do Centro de 
Supercomputación de Castela e León, Ruth 
Alonso, explicou as dinámicas de traballo do 
SCAYLE, así como as nocións básicas da su-
percomputación. Este centro sitúase na lista 
TOP500, un ranking semestral que clasifica 
ás supercomputadoras máis potentes do pla-
neta. 

Durante a súa palestra, Alonso tamén 
mostrou ao público os proxectos nos que tra-
balla SCAYLE, entre os que destacan OPENCA-
YLE, unha plataforma de servizos para o alma-
cenamento masivo, publicación e tratamento 
de datos científicos; BIOSCAYLE, un proxecto 
arredor da biomedicina; QuaSAR_Lab, unha 
plataforma para a experimentación a forma-

ción e a validación tecnolóxica; e IA [LLMs], 
arredor da intelixencia artificial.

Tras esta intervención, comezou o relato-
rio “Evolución de OneHealth DataSpace: Intro-
dución á factoría de IA 1HealthAI”, impartido 
polo Centro de Supercomputación de Galicia, 
o CESGA. A encargada de dirixir esta charla foi 
a coordinadora do proxecto 1HealthAI Fac-
tory, María José Malmierca. 

A Factoría 1HealthAI é un servizo de com-
putación, formación e soporte liderada polo 
CESGA en colaboración co CSIC. Esta é a se-
gunda factoría de intelixencia artificial de Es-
paña e está situada no polígono da Sionlla, en 
Santiago de Compostela, onde se aloxa un su-
perordenador específico para intelixencia ar-
tificial experimental. 

Este proxecto ten como obxectivo desen-
volver intelixencia artificial confiable enfo-
cada no concepto “One Health”, que abran-
gue a saúde humana, ambiental e animal. Isto 
é posible mediante unha plataforma de su-
percomputación avanzada optimizada para 
intelixencia artificial experimental, prestando 
servizos de apoio integral a empresas e cen-
tros de investigación de xeito gratuíto. 

Os estadounidenses Charlie Lawrence e Courtney Olsen 
coronanse en Ames nun histórico Mundial de 100K
Bertamiráns converteuse este domingo 20 de setembro na capital mundial do ultrafondo coa celebración do XXXIII 
Campionato do Mundo IAU e WMA, onde participaron preto de 400 atletas de máis de 40 países. A española Gemma 
Arenas acadou o bronce feminino.

Ames viviu este do-
mingo, 20 de setembro, 
unha xornada histórica para 
o deporte galego coa dis-
puta do XXXIII Campionato 
do Mundo de Ultrafondo 
IAU e WMA de 100 Quiló-
metros. O circuíto urbano e 
rual de Bertamiráns reuniu 
a preto de 400 atletas eli-
tes e máster procedentes de 
43 países, deixando un es-
pectáculo de resistencia sen 
precedentes e o triunfo ab-
soluto da delegación dos Es-
tados Unidos, que logrou un 
dobrete histórico nas cate-
gorías individuais masculina 
e feminina.

O estadounidense 

Charlie Lawrence 

impón a súa lei
A proba masculina, que 

partiu ás 8:30 horas dende 

a rúa Alcalde Lorenzo, tivo 
como gran protagonista 
ao norteamericano Char-
lie Lawrence. Lawrence 
cruzou a liña de meta cun 
tempo estratosférico de 
6:09:25, levándose o ouro 
tras unha carreira táctica 
impecable.

A medalla de prata foi 
para o lituano e vixente 
posuidor do récord mun-
dial, Aleksandr Sorokin 
(6:12:41), mentres que o 
británico Alex Milne pe-
chou o podio co bronce 
cun rexistro de 6:17:50. 
Na clasificación por equi-
pos, os Estados Unidos ta-
mén se proclamaron cam-
pións mundiais masculinos 
por diante de Reino Unido 
e Francia. O español me-
llor clasificado na proba foi 
Carlos Gazapo, que logrou 
entrar nunha destacada 
décima posición.

Courtney Olsen 

domina en 

mulleres e Gemma 

Arenas abraza o 

bronce   

Na categoría feminina, 
a norteamericana Court-
ney Olsen impúxose cun 
tempo de 7:10:31 tras 
completar as 20 voltas ao 
trazado amesán. Olsen 
mantivo un ritmo firme 
para resistir o ataque da 
xaponesa Miho Nakata, 
que cruzou a meta en se-
gundo lugar (7:11:57) para 
colgarse a prata.   

A gran alegría para a 
afección local e a delega-
ción española chegou da 
man de Gemma Arenas Al-
cázar. A atleta manchega 

completou unha carreira 
memorable para acadar 
a medalla de bronce cun 
tempo de 7:15:50, pro-
vocando o xúbilo do pú-
blico congregado nas rúas 
de Bertamiráns. Na cate-
goría por equipos femi-
nina, Croacia levou o ouro, 
mentres que España con-
seguiu a medalla de prata 
e Finlandia o bronce.

Unha 

organización e 

ambiente de nivel 

internacional
O circuíto, deseñado en 

Bertamiráns cunha volta 
inicial de 4,98 km e 19 vol-
tas posteriores de 4,99 km, 
discorreu por puntos em-
blemáticos como As Cor-
tes, o Agro do Muíño, Si-

salde e a ponte da Con-
domiña. O percorrido, pe-
chado ao tráfico durante 
máis de 11 horas, contou 
con catro postos médicos e 
amplas zonas de avitualla-
mento e duchas para com-
bater o esforzo físico dos 
atletas.   

O evento arrancou ofi-
cialmente o sábado co 
desfile de nacións desde 
a praza do Concello ata 
o parque do Ameneiral, 
onde nenos e nenas dos 
clubs MillaRaio e Ames At-
letismo exerceron de ban-
deirantes. 

A cerimonia de clausura 
e a entrega oficial de me-
dallas pechou a xornada no 
parque do Ameneiral, con-
solidando a Ames como 
un referente na organiza-
ción de probas deportivas 
internacionais de primeiro 
nivel.

Gemma Arenas, medalla de bronce.

Susana Señorís: «Invertir en instalacións 

deportivas e en promoción da saúde é un 

éxito asegurado para a nosa sociedade»

AMSGO!: En primeiro lu-
gar, fainos unha valoración 
de que se celebrara precisa-
mente no concello de Ames 
esta competición que pou-
cos coñeciamos, o Mundial 
100K.
S. Señorís: Bueno, pois a va-
loración é estupenda. A min 
sorprendeume  cando reci-
bín ese primeiro correo da 
organización de que querían 
facer en Ames un capionato 

100k. E dixenme eu: «Bueno, 
isto non pode ser serio». 
Pero si, efectivamente, serio 
e se puido comprobar que 
esta fin de semana pois tive-
mos unha proba que eu creo 
que mereceu a pena, non só 
para os corredores, que des-
frutaron deste circuíto aínda 
que tiveron que dar 20 voltas 
a un circuíto de 5 quilóme-
tros, senón por todo o que 
conlevou este acto, non? Fa-
lar de que houbo 46 países 
aquí en Ames, falar de que 
fixemos un desfile de ban-
deiras —non vou dicir como 
o dos Xogos Olímpicos por-
que sería un pouco moito, 
pero bueno, que se lle deu 
unha visibilidade aos países 
que aquí estiveron— e que, 
bueno, pois que foi un día 
de deporte, porque ao final 
foron practicamente 12 ho-
ras correndo. Galicia sem-

pre tivo uns setembros tran-
quilos e este ano nos tocou 
así con un pouquiño de ca-
lor, pero bueno, estaba todo 
controlado coas medidas e 
toda esta organización que 
levamos varios meses onde 
se implicaron distintos de-
partamentos do concello, 
como Obras, Deportes, por 
suposto, ao 100%, Policía 
Local, Protección Civil, para 
que todo estivese preparado 

para que este evento saíra 
como tiña que saír.
AMSGO!: De todos modos, 
xa atopamos unha maquina-
ria engraxada das áreas do 
concello que dis, porque, en 
realidade, xa temos outras 
experiencias: vivimos o 5k 
de Máster de España. Ade-
mais, a pregunta que quería 
completar, tanta potencia do 
deporte no concello, é se te-
des  fins de semana abondo 
no calendario?
S. Señorís: A veces hai me-
ses que van xustos, van xus-
tos. Porque deportes hai que 
dicir que a maioría das com-
peticións pois se fan en fin 
de semana, claro está. Pero é 
que despois en outras áreas 
do concello tamén a maio-
ría das cousas se fan, en-
tón a veces temos que an-
dar facendo aí un pouco de 
encaixe de bolillos para ver 

quen vai a unha, ver quen 
vai á outra, ou incluso po-
der estar nas dúas, non ao 
mesmo tempo, pero estar 
nas dúas. Pero si, a verdade 
é que temos moita diversi-
dade, temos moitas probas; 
de feito este fin de semana 
solapouse o noso 100k coa 
proba de Supercross que ti-
vemos na Ameixenda, no cir-
cuíto de Álex Moure. Pero 
porque é iso, que a veces 
quédanos un pouco escaso 
o calendario e moitas veces 
tampouco nos dá o tempo 
para facer máis, porque ao 
final no departamento, so-
mos tres persoas, pero que 
intentamos non só facer pro-
bas deportivas: hai que levar 
a cabo unhas escolas depor-
tivas, hai que reparar instala-
cións, acabamos de pechar o 
ciclo de piscinas, cursos de 
natación, dinamización de 
piscinas... Entón, ao final si, 
os fins de semana son esca-
sos e moitas veces, bueno, 
pois tamén hai que dicir que 
a climatoloxía a veces tam-
pouco é a favorable para le-
valo a cabo.
AMSGO!: De todos xeitos o 
que si hai é unha moi boa 
resposta por parte da cida-
danía á hora de apuntarse 
a todo isto. Son moitísimos 
os cidadáns, os veciños, que 
empregan os servizos de De-
porte que se ofrecen a través 
do Concello. Que balance fa-
rías de como está en canto a 
estruturas e oferta? Cres que 
é a axeitada? Supoño que 
todo é mellorable, claro.
S. Señorís: Todo é mellora-
ble. Se mañá me din: «Fágo-

che un pavillón novo», va-
mos, pero cos ollos pechados 
me lanzo!, porque por sorte 
podemos dicir que temos 
moitísima demanda para o 
uso de instalacións deporti-
vas. Nas escolas deportivas, 
que ofertamos agora, hai ac-
tividades pois como ioga e 
como pilates que a lista de 
espera é de vinte e pico per-
soas nalgúns tramos hora-
rios. Isto quere dicir que a 
xente se preocupa por fa-
cer deporte, por ter esa ho-
riña de actividade, por apa-
gar o ordenador, por saírse 
do sofá... e unha poboación 
activa, é unha poboación di-
námica, unha poboación que 
se preocupa polo seu benes-
tar. E a verdade é que a res-
posta é boa. Que se podería 
mellorar? Si. Que aquí cada 
día chegan e dinche: «Oe, 
a min me gustaría...», pois 
se se pode, faise. Porque 
bueno, cremos que investir 
en instalacións deportivas e 
en deporte e en promocio-
nar a saúde é un éxito asegu-
rado para a nosa sociedade, 
por suposto.

AMSGO!: O deporte promo-
vido institucionalmente pa-
sou de ser ese deporte de 
gardaría, que se fai para os 
rapaces e que se centra sobre 
todo no apoio a clubs para 
que fagan escolas deporti-
vas, a ser tremendamente 
aberto, inclusivo, tendo en 
conta o deporte para mu-
lleres, os deportes minori-
tarios... Está habendo unha 
evolución tamén no trato do 
deporte por parte do conce-
llo nos últimos anos, non?   
S. Señorís: Si, eu... para min 
todos os deportes son fun-
damentais. Sabemos que hai 
un por excelencia, pero que 
xa está implementado na so-
ciedade e que tamén apoia-
mos, por suposto, pero non 
por iso nos podemos esque-
cer de outros deportes. E eu 
sempre digo: nas escolas de-
portivas temos unha ampla 
variedade de actividades. 
Porque eu é o que quero, 
que os nenos proben distin-
tas cousas. Porque ao me-
llor resulta que nisto non 
vas ben, pero é que ao me-
llor nisto outro es un acha. 

A concelleira fai un balance moi positivo do Campionato do Mundo de 100 km celebrado 
en Ames e destaca a alta demanda e participación nas actividades deportivas do municipio.

O Complexo Deportivo do Milladoiro é 

un espazo acorde á poboación. Espero 

sacar os pregos adiante e licitar a obra 

o antes posible.

Entón, empezar aí, desde 
que son pequenos, cando te-
ñen moitos anos para pro-
bar e atopar o que a eles 
lles gusta. Que o atopan no 
primeiro? Perfecto. Pero se 
non, non pasa nada: hai ou-
tras opcións nas que poden 
inscribirse, participar, e des-
pois, bueno, pois tamén con-
tamos cos nosos clubs, que 
ao final, cando remata ese 
período aí de transición, te-
ñen xa aquí un referente. E 
se xhe din: «Oe, eu quero 
seguir practicando este de-
porte, pois teño o meu club 
aquí». Faltaría máis.
AMSGO!: De feito, a centra-
lidade xeográfica do concello 

e o seu potencial como con-
cello emerxente e novo de 
Galicia, tamén se converte 
nun polo de atracción para 
amantes do deporte e pro-
fesionais. Temos non só ese 
deporte que todos practica-
mos, senón figuras que ade-
mais nos sirven de referen-
cia, que nacen xa directa-
mente de aquí ou se instalan 
a vivir en Ames, non?   
S. Señorís: Si. Nós aquí, por 
exemplo, pois temos refe-
rentes: pois este fin de se-
mana xustamente no cam-
pionato de 100k pois partici-
pou Jesús, que vén sendo o 
fillo de Fernando e de Elvira, 
que tamén xa son uns clási-
cos dos que vemos correndo, 
que envexa me dan a min... 
Pero despois temos outras 
figuras destacadas que saí-
ron de aquí de Ames e que 
me siguen a súa traxecto-
ria profesional: pois está 

Blanca Millán, está Hugo No-
voa, temos a Antía Veiga ta-
mén de porteira no Dépor... 
Na nosa Gala do Deporte ta-
mén intentamos dalos a co-
ñecer: «Eres de Ames, segui-
rás sendo de Ames, tes un 
apoio e tes unha saída pro-
fesional se queres dedicarte 
a isto, porque tiveches aí as 
túas bases para empezar e 
para continuar».
AMSGO!: De cara aos vindei-
ros meses e no que é a plani-
ficación, neste momento en 
que estades traballando?   
S. Señorís: Bueno, pois a se-
mana pasada pechamos as 
preinscricións nas escolas 
deportivas con moi boa aco-

llida, como sempre. Imos  sa-
car tamén, por parte de Pro-
moción da Saúde, que é ou-
tra concellaría que levo eu, 
as actividades de tai chí e chi 
kung, que xa levamos non 
sei cantos correos esta se-
mana preguntando cando se 
abre o prazo, porque é unha 
actividade que gusta moi-
tísimo. E despois imos se-
guir tamén tendo a activi-
dade de Saúdeando, que é 
unha actividade moi adap-
tada para todo o mundo. Se 
sae todos os xoves dos cen-
tros de saúde, un xoves é de 
Bertamiráns e outro do Mi-
lladoiro. E a idea é pois facer 
unha ruta de 4 o 5 quilóme-
tros, todo por zona urbana, 
para que vaias collendo ese 
hábito de ir camiñando to-
dos os días. Entón empezas 
os xoves, vas facendo o teu 
grupiño, é unha forma ta-
mén de fomentar o social, 

de que esas persoas pois que 
ao mellor que lle dá pereza 
saír soas acabaen facendo 
un grupo de amigas e ao fi-
nal xa non saen só os xoves: 
van luns, martes, mércores, 
xoves van todos, e venres, e 
quedan pois para os fins de 
semana... E ao final é a idea 
que temos, non? Fomentar 
ese deporte e oxalá que se 
poidan ir metendo nestas ac-
tividades ao mellor non tan 
agresivas —que non é a pa-
labra—, pero ao mellor tan 
de impacto, e empezar coa 
xente iso, que deixe esa pre-
guiza que agora temos moi 
instalada de quedar no sofá, 
que deixe esa pereza e esa 

horiña ou horiña e media de 
camiñata é moi beneficiosa.   
AMSGO!: Falabas antes de 
que se che ofreceran un pa-
villón que enseguida o colle-
rías. Hai algunhas infraestru-
turas que están pendentes 
tamén, por exemplo, no Mi-
lladoiro, todo o tema de fa-
cer ese espazo con piscina e 
tal. Iso como vai?   
S. Señorís: Bueno, pois esta-
mos aí peleándonos cos pre-
gos, coa licitación para po-
dela sacar a licitación. Oxalá 
que poidan ir o antes posible 
a pleno, porque bueno, a min 
xa é unha espiña que teño aí: 
cada vez que abro o xestor 
de expedientes é o primeiro 
que me sae. E oxalá que se 
poida ver materializado. Non 
vou dicir o máis pronto posi-
ble porque ten unha execu-
ción, porque é unha obra de 
moita envergadura, as cou-
sas como son: estamos fa-

lando dunha piscina de com-
petición, estamos falando de 
espazos abertos para a prác-
tica de deporte, de salas de 
máquinas, de salas de acti-
vidades dirixidas... Xa un es-
pazo acorde á poboación 
que ten O Milladoiro. Por-
que ao final eu creo que moi-
tas veces pensamos en pe-
queno, e en algunhas cou-
sas pois hai que ir pensando 
xa un pouco en grande. Ve-
mos que isto está medrando 
e hai que darlle estes servi-
zos. Entón eu espero que es-
tes pregos estean acordes, 
estean ben para podelos sa-
car adiante e licitar a obra o 
antes posible.
AMSGO!: A presenza de 
xente moza e rapaces nunha 
porcentaxe maior ao resto 
de concellos eleva a de-
manda de deporte. Iso sitúa 
quizais a Concellaría nunha 
situación diferente. Depor-
tes, facendo o símil coa uni-
versidade, sería unha «ma-
ría», non? Neste caso, a sen-
sación que dá é que ten un 
peso moi específico dentro 
do Goberno, non?
S. Señorís: A ver, sen me-
nosprezar calquera área dos 
meus compañeiros, porque 
todos temos moito peso e 
ao final todos aportamos 
e todos intentamos facer o 
máximo que podemos. Pero 
a veces si, Deportes é un 
pouquiño maltratado, non? 
Que parece que está aí e que 
hai que cumprir os trámites. 
E non é así, ou sexa, nós de-
trás de cada proba que face-
mos hai moito traballo de-
trás. Nós este ano, por exem-
plo, puxemos en funciona-
mento o novo aplicativo de 
inscrición para as piscinas e 
para as escolas. Levabamos 
meses traballando porque 
ao final aquí hai moita di-
versidade, hai dúas piscinas, 
hai grupos de idade... E por 
exemplo, nas escolas depor-

tivas que temos unha oferta 
amplísima, claro, hai que 
meter moitísimos grupos, 
moitas horas, e iso leva un 
traballo detrás que moitas 
veces din: «Bueno, xa saca-
ron a inscrición para facelo». 
Pero hai moito traballo e que 
a veces non é tan lucido. E 
logo tamén facemos moitos 
actos e moitas probas. Te-
mos en breve a Carreira Pe-
destre. Temos a sorte de ter 
un río onde se pode practi-
car piragua, onde hai un des-
censo, onde facemos regatas 
provinciais... E temos infini-
dade de eventos que os te-
mos aquí e que os facemos 
e polos que hai que traballar.   
AMSGO!: Xa que sacaches 
o tema das aplicacións, que 
tal vai? Funciona a páxina 
que tedes para as solicitudes 
de pistas, inscricións e todo 
isto?
S. Señorís: Si, é súper intui-
tiva, é moi faciliña. De feito 
teño que dicir que houbo 
moita xente que me dixo: 
«Oe, a nova aplicación é fan-
tástica, porque o de reser-
var é súper fácil, pero incluso 
para inscribirte, antes era 
moi complexo, agora é moi 
fácil, podes engadir os mem-
bros da familia con moita fa-
cilidade, coller as horas...» 
A min, perfecto. E despois 
temos un beneficio moi 
grande, que ti antes te inscri-
bías, tiñas que sacar a carta 
de pago, ou ben mandában-
cha por correo electrónico, ir 
á oficina, pagar no banco... 
Agora, hoxe en día que todo 
vai tan rápido, xa temos un 
enlace con TPV co cal, coa 
tarxeta pagas e xa está. Un 
trámite que antes podíache 
levar pois ao mellor hora, 
hora e media de mañá, agora 
en 5 minutos, 10 minutos tes 
o teu trámite feito. E ao final 
iso é o que queremos, non? 
Que os veciños tramiten as 
cousas rápido. E para nós, in-

Con actividades como Saudeando pretendemos fomentar ese 

deporte de menos impacto e que se deixe esa preguiza que 

agora temos moi instalada de quedar no sofá. Esa horiña ou 

horiña e media de camiñata é moi beneficiosa.  

O mundo do motor vol-
veu vibrar este pasado sá-
bado, 19 de setembro, na pa-
rroquia amesá da Ameixenda 
coa celebración do Gran Pre-
mio Concello de Ames de Su-
percross. O evento, organi-
zado polo Motoclub Amei-
xenda en colaboración co 
Concello de Ames, reuniu a 
máis de trinta pilotos sobre 
o renobado circuíto SX Álex 
de Moure.

A xornada arrancou pola 
mañá coas pertinentes veri-
ficacións técnicas e adminis-
trativas, ás que seguiron os 
adestramentos libres e de 
clasificación onde os pilotos 
puideron tomar contacto co 
barro e comprobar as me-
lloras realizadas na pista. Un 
trazado de 680 metros de 
lonxitude dotado con me-
setas, dobres saltos e diver-
sas liñas de trazada nun re-
cinto de máis de 19.000 me-
tros cadrados deseñado para 
ofrecer o maior espectáculo 

aos afeccionados.|
A competición propia-

mente dita arrincou a partir 
das 17:00 horas, cando deu 
comezo a disputa das dúas 
mangas por categoría nas 
que os participantes puxe-
ron á proba a súa destreza 
técnica e velocidade. Un ano 
máis, a cita da Ameixenda 
volveu confirmar a grande 
afección ás modalidades de 
supercross e motocross na 
comarca, atraendo a nume-
roso público que puido gozar 
da destreza e os saltos dos 
pilotos ata a entrega final de 
trofeos.

Desde a organización e o 
goberno local valoraron de 
forma moi positiva o des-
envolvemento dunha proba 
que xa é un clásico do calen-
dario deportivo de setembro 
no concello de Ames, desta-
cando a calidade do espec-
táculo ofrecido polos parti-
cipantes e a boa acollida do 
público.

ternamente, tamén é moito 
máis fácil: temos un panel 
para controlar todo o tema 
de faltas de asistencia, de se 
hai calquera incidencia, e é 
moito máis axeitado tamén 
para nós e máis acorde á po-
boación que temos aquí en 
Ames. Porque o de presen-
tar cousas por rexistro era 
moito traballo. Moito traba-
llo!   
AMSGO!: Xa para rematar, 
porque non me quero es-
quecer. Tamén hai un Ames 
rural. Neste caso, o de-
porte como se leva, como 
se pode dinamizar para que 
chegue a todos os corrun-
cheiros do concello?
S. Señorís: Si, nós nas pa-
rroquias tamén temos ac-
tividades, que ademais 
vénse complementadas 
moitas veces pois co pro-
grama de Benestar Social, 
que é o Ames Sán. Entón 
intentamos tocar todas as 
parroquias. Tamén procu-
ramos solucións cando non 
é posible, porque ao final 
os monitores téñense que 
trasladar e ao mellor o es-
pazo tampouco é o máis 
adecuado. Eu sempre ta-
mén digo: ao final ves a 
Bertamiráns ou vas ao Mi-
lladoiro a facer un trámite 
burocrático, pois tamén te 
podes achegar pola tarde 
unha hora a facer unha ac-
tividade nun pavillón que 
está moito máis adecuado 
ao mellor que outro sitio 
onde facer o deporte. En-
tón nós intentamos, si, fa-
cer actividades no rural, 
faltaría máis, a todas aque-
las que nos piden e se po-
den facer, porque ao final 
hai un contrato firmado 
con unha empresa. Inten-
tamos buscarlle encaixe, 
sempre que sexa posible e 
non incumprindo a ilega-
lidade,   entón nós o face-
mos.

O mellor motor 

autonómico cita a 

máis de 30 pilotos 

no Gran Premio de 

Supercross de Ames

50cc
1-Lucas Raijmakers
2-Owen Prado

65cc
1-Mateo Perez
2-Noel Carracedo
3-Lucas Garcia

85cc
1-Alvaro Torres
2-Aizan Rascado

Promocion
1-Alberto Casal
2-Marcos Perez
3-David Campañó

Master 35
1-Freddy Sanchez
2-Adrian Guerreiro
3-Alberto Fernandez

Elite
1-Joaquin Castro
2-Daniel Carracedo
3-Carlos Moreiras

Podios:

A Casa de Cultura de Bertamiráns acollerá o 
vindeiro venres, 25 de setembro un espectáculo 
humorístico e solidario protagonizado polo actor 
e cómico Pepo Suevos. A iniciativa, organizada 
en colaboración coa Asociación para a Loita Con-
tra as Enfermidades Renais (ALCER Coruña), ten 
como obxectivo principal recadar fondos para os 
proxectos de apoio a doentes e familias que des-
envolve a entidade na provincia.

Pepo Suevos, un dos rostros máis coñecidos 
da escena e do humor en Galicia, ofrecerá o seu 
habitual estilo directo e retranqueiro nunha fun-
ción na que o riso servirá de vehículo para a so-
lidariedade. Todo o diñeiro recadado coa venda 
de entradas irá destinado integramente a finan-
ciar os programas de asistencia social, psicoló-
xica e nutricional que ALCER presta ás persoas 
con enfermidade renal crónica.

Desde a organización destacan a importan-
cia de eventos deste tipo para dar visibilidade a 

unha patoloxía silenciosa e para sensibilizar a po-
boación sobre a importancia da doazón de órga-
nos e o mantemento de hábitos de vida sauda-
bles.

Coa celebración desta gala solidaria, o conce-
llo reafirma o seu compromiso coas entidades do 
terceiro sector, unindo cultura e compromiso so-
cial nunha cita concibida para todos os públicos.

As Bibliotecas Municipais de Ames continúan 
a consolida-lo seu papel como centros funda-
mentais de dinamización cultural e comunitaria 
no municipio. 

Co obxectivo de achegar a lectura a toda a ve-
ciñanza, a rede municipal mantén unha oferta 
continuada de actividades que inclúen obradoi-
ros infantís, clubs de lectura e a presentación de 
obras de autores locais.

Entre as iniciativas máis destacadas atópanse 
as sesións de contacontos para os máis peque-
nos e as propostas orientadas ao fomento dos 
hábitos lectores nas distintas idades. 

Do mesmo xeito, o servizo de préstamo e o 
acceso ás novas tecnoloxías seguen a rexistrar un 
uso constante por parte dos usuarios de Berta-
miráns e do Milladoiro.

Dende o Concello de Ames reafirman o seu 
compromiso co mantemento e mellora destas 
instalacións, consideradas un piares clave para a 
promoción do galego e a difusión da cultura no 
contorno local.

As actividades impartidas este curso serán ximnasia, fío 
e agulla, memoria, bailoterapia, pandeireta, musicoterapia, 
canta troula, manualidades e calma e serenidade. As se-
des serán os centros sociais das parroquias de Agrón, Amei-
xenda, Augapesada, Bugallido, Piñeiro, Milladoiro, Bertami-
ráns, Covas, Tarroeira, Trasmonte, Cruxeiras e Oca.

Amessán é unha iniciativa destinada para as persoas 
maiores de 60 anos e as persoas cunha enfermidade cró-
nica e/ou inhabilitadora, que conten cun informe dos Servi-
zos Públicos de Saúde (que poidan realizar a actividade de 
forma independente).

Monólogo solidario de 

Pepo Suevos a favor de 

Alcer Coruña o 25 - S

As Bibliotecas Municipais de Ames 

fortalecen a súa programación

A Escola de Karate Dokkodo brilla 

na concentración do Team España 

Futuro en Teo

O programa Amessán presenta un 

novo curso, con moita variedade de 

actividades para os vindeiros meses

A Escola de Karate Do-
kkodo volveu amosar o alto 
nivel da súa canteira coa par-
ticipación de seis dos seus 
deportistas na recente con-
centración do Team España 
Futuro. O encontro reuniu a 
algunhas das promesas máis 
destacadas do panorama na-
cional nas modalidades de 
kata e kumite para comple-
tar tres días de traballo in-
tenso sobre o tatami.

A expedición do club con-
tou con representación en 
tódalas disciplinas. En ku-
mite participaron Jadel Ro-
dríguez, Martina Barreiro e 
Xian Blanco, mentres que en 
kata fixeron o propio Vera 
Quintás e Mateo Quintás. 
Pola súa banda, Tiago Blanco 
asumiu un dobre reto ao 

competir en ambas as moda-
lidades. En total, foron catro 
esixentes sesións de ades-
tramento deseñadas para 
poñer a proba a resistencia, 
a concentración e a capaci-
dade de superación dos ka-
ratekas.

Esta experiencia permitiu 
aos seis deportistas do Do-
kkodo compartir tatami con 
rivais do máis alto nivel, me-
dir a súa evolución técnica 
nun contorno moi esixente e 
continuar co seu proceso de 
aprendizaxe.

Desde a dirección da Es-
cola de Karate Dokkodo des-
tacaron o esforzo e a acti-
tude exemplar da súa ex-
pedición durante toda a fin 
de semana: “Foron tres días 
moi intensos. Catro sesións 

de adestramento que fixe-
ron sacar o mellor de cada 
un deles. Este tipo de expe-
riencias son moi importantes 
porque permiten aos depor-
tistas comprobar onde es-
tán, afrontar novos retos e, 
sobre todo, seguir tendo ga-
nas de mellorar”.

A participación nesta cita 
supón un importante res-
paldo e un estímulo para 
o traballo de tecnificación 
que o club desenvolve ao 
longo de toda a tempada. 
Os seis karatekas regresan 
aos adestramentos habituais 
con máis horas de experien-
cia, novas aprendizaxes e 
a máxima motivación para 
afrontar os vindeiros com-
promisos do calendario de-
portivo.

Teatro, maxia e moito ritmo para acender o outono

O outono vén cargado 
de propostas para comba-
ter os días de choiva sen saír 
do concello. Ames prepárase 
para vivir tres meses inten-
sos de actividade cultural cun 
cartel pensado para todas as 
idades que combinará teatro, 
danza, cine, maxia e concer-
tos. A programación estende-
rase ao longo de outubro, no-
vembro e decembro, repar-
tindo os seus pratos fortes 
entre as Casas da Cultura de 
Bertamiráns e do Milladoiro.  

O auditorio de Berta-
miráns acolleu a presenta-
ción oficial deste programa 
nun acto no que o alcalde e 
concelleiro de Cultura, Blas 
García, reivindicou a aposta 
do municipio por manter 
unha oferta viva e accesible. 
“Ames ten unha actividade 
cultural moi importante por-
que queremos investir nela. 
É fundamental que as admi-
nistracións apostemos pola 
cultura para ofrecer á xente 
nova alternativas fóra das re-
des sociais, espazos para pa-
rar, reflexionar e gozar”, si-
nalou o rexedor.

Pola súa banda, a técnica 
do departamento de Cul-
tura, María Vázquez, desta-

cou a variedade dun cartel 
“moi completo e pensado 
para todos os públicos”, no 
que se dan cita dende festi-
vais consolidados ata estreas 
teatrais de primeiro nivel.

Outubro: 
improvisación, 
tributo a Narf e 
maxia

A acción arrincará a se-
gunda fin de semana de ou-
tubro coa estrea de Ames 
no Festival Imperdible de 
improvisación, unha cita 
que por primeira vez sae de 
Santiago para estender as 
súas propostas ao público 
amiense. O venres 9 de ou-
tubro, o Colectivo do Flow 
actuará no Milladoiro ás 
20:30 horas, mentres que o 
sábado 10 será a quenda da 
compañía As Teimas co es-
pectáculo Bibidibabidibú en 
Bertamiráns, á mesma hora. 
Ambos pases están dirixidos 
ao público adulto.

A seguinte cita sinalada 
será o xoves 15 de outubro 
ás 20:00 horas en Bertami-
ráns, coa presentación do li-
bro Fran Pérez Narf Canto 
Sentido. O acto contará coa 
presenza do autor, Xelís de 

Toro, e da artista Uxía, que 
homenaxearán a figura dun 
músico único que deixou un 
fondo legado na cultura ga-
lega e internacional.

Para pechar o mes, en-
tre o 23 e o 25 de outubro, a 
ilusión apoderarase do con-
cello coa chegada do festi-
val FESTIMAX, que ofrecerá 
obradoiros, galas máxicas 
e espectáculos tanto para 
crianzas como para maiores.

Novembro: cine, 
danza moderna e 
regueifa

O mes de novembro che-
gará cargado de citas audiovi-
suais e artes escénicas. O ci-
clo Cine de Outono arrincará 
no Milladoiro ás 20:00 horas 
coas proxeccións das pelícu-
las San Simón (xoves 5) e As 
liñas discontinuas (xoves 12). 
Ademais, os máis pequenos 
da casa terán a súa cita es-
trela do 13 ao 15 de novem-
bro coa celebración do fes-
tival internacional Cinema 
Miúdo en Bertamiráns.

A danza tamén terá un 
papel destacado coa com-
pañía Fran Sieira —resi-
dente en Ames durante o 
ano 2024—, que presen-

tará no Milladoiro o venres 
6 ás 20:30 horas a obra Ben-
Querer, acompañada pola 
música en directo do dúo 
Caamaño&Ameixeiras. Unha 
proposta que revisa a tradi-
ción para reflexionar sobre 
os retos da sociedade actual.  

A música tradicional e a 
improvisación oral terán o 
seu espazo arredor da festi-
vidade de Santa Icía. A Escola 
Municipal de Música ofre-
cerá un concerto o martes 
17 no Milladoiro (18:00 h), 
mentres que o domingo 22 
farán o propio en Bertami-
ráns as corais Antonio Santo-
mil de Bugallido e Follas No-
vas da Coruña (19:00 h).

A regueifa converterase 
na protagonista absoluta da 
terceira semana do mes co 
espectáculo Territorio Re-
gueifa, de Ainé Produccións, 
o xoves 19 en Bertamiráns 
(20:30 h), e coa proxección 
do documental Ao son da 
nova regueifa o venres 20 no 
Milladoiro (20:00 h).

O prato forte das artes es-
cénicas chegará os días 27 e 
28 de novembro coa estrea 
absoluta de Vento Mareiro, a 
nova produción de Teatro do 
Noroeste dirixida por Carlos 

Álvarez Osorio. A obra, que se 
representará ás 20:30 horas 
no Milladoiro, abordará cues-
tións de intensa actualidade 
como a inmigración, o con-
flito de Gaza, o ecoloxismo ou 
o auxe da ultradereita.

Decembro: cita co 
teatro afeccionado

A programación pecha-
rase no mes de decembro 
coa celebración da Mostra 
de teatro afeccionado, que 
se desenvolverá do venres 4 
ao luns 7 na Casa da Cultura 
do Milladoiro e que contará 
cunha axenda propia deta-
llada nas vindeiras semanas.

Reserva de entradas 
e información

Para asistir ás distintas 
actividades será preciso re-
tirar previamente as entra-
das ou invitacións, ben a tra-
vés da billeteira electrónica 
do Concello de Ames ou de 
xeito presencial nas propias 
Casas da Cultura. O departa-
mento de Cultura ten habili-
tado o correo cultura@con-
cellodeames.gal e os teléfo-
nos 981 535 940 e 662 377 
444 para atender calquera 
dúbida da veciñanza.

O Concello desprega entre outubro e decembro unha intensa axenda cultural que traerá 

estreas teatrais, festivais de cine, improvisación e actuacións musicais a Bertamiráns e ao 

Milladoiro.

Empezar de novo tamén é unha forma de avanzar                                  Por Rosa Fernández

«Cada nova etapa chega cunha pre-
gunta: que vas facer diferente esta vez?»

Setembro ten algo especial. Aínda 
que o calendario diga que o ano co-
mezou en xaneiro, para moitas per-
soas é agora cando de verdade em-
peza unha nova etapa. Regresan as 
rutinas, ordénanse os horarios e rea-
parecen eses proxectos que deixamos 
esperando durante o verán.

Hai no ambiente unha sensación 
parecida á de estrear un caderno: pá-
xinas limpas, espazo por encher e a 
posibilidade de escribir unha historia 
diferente. E, con ela, volven a ilusión 
e a esperanza.

Empezar algo novo sempre re-
move por dentro. Pode ser un traba-
llo, unha formación, unha relación, 
unha mudanza ou, simplemente, a 
decisión de coidarnos mellor. Ao prin-
cipio imaxinamos todo o que pode 
saír ben. Sentimos enerxía, facemos 
plans e pensamos: esta vez si.

Esa ilusión non é inxenuidade. É 
o impulso que necesitamos para dar 
o primeiro paso. A esperanza tam-
pouco consiste en esperar sentadas a 
que todo cambie; é confiar en que a 
nosa vida pode mellorar mentres nos 
comprometemos con aquilo que si 
está nas nosas mans.

As materias que a vida 
volve poñer diante

A vida ofrécenos moitas oportu-
nidades, aínda que non sempre che-
guen co aspecto que esperabamos. 
Ás veces preséntanse como unha 
porta aberta. Outras, como unha si-
tuación incómoda que nos obriga a 
deternos e mirar aquilo que levamos 
demasiado tempo evitando.

Hai leccións que comprendemos 
enseguida e outras que parecen repe-
tirse. Cambian os lugares, os nomes 
ou as circunstancias, pero a sensa-
ción é coñecida. Volvemos descoidar 
a nosa saúde. Entramos en relacións 
onde damos máis do que recibimos. 

Dicimos que si cando queriamos dicir 
que non. Enchemos a axenda ata que-
darnos sen espazo para nós.

Non significa que todo o difícil que 
nos sucede sexa culpa nosa nin que 
unha enfermidade apareza porque 
non aprendésemos unha lección. Sig-
nifica que, dentro daquilo que si po-
demos elixir, a vida invítanos unha e 
outra vez a revisar os nosos hábitos, 
os nosos límites e o xeito en que nos 
tratamos.

É como regresar a unha materia 
pendente. Non para castigarnos, se-
nón para darnos outra oportunidade 
de aprendela.

Que se está repetindo na 
túa vida?

Talvez a materia pendente sexa a 
saúde e o teu corpo leve tempo pe-
díndoche descanso, movemento ou 
unha revisión que sempre aprazas. 
Talvez sexan as relacións e necesites 
aprender a pedir, a escoitar, a poñer 
límites ou a afastarche do que che 
fai dano. Talvez sexa a autoestima e 
aínda esteas a aprender a falarche co 
mesmo cariño que ofreces aos de-
mais.

Tamén pode ser o tempo: esa pro-
mesa de que cando todo se acougue 
empezarás a vivir con máis tranquili-
dade. Pero todo nunca se acouga do 
todo. A vida segue ocorrendo, e coi-
darche non pode depender de que 
desaparezan todas as túas obriga-
cións.

Cando unha situación repítese, 
podemos preguntarnos «por que me 
pasa outra vez?» ou cambiar a pre-
gunta: «que podo comprender e fa-
cer de forma diferente esta vez?». A 
primeira déixanos atrapadas no pro-
blema. A segunda abre unha porta.

Empezar con ilusión, 
continuar con intención

A ilusión acende a faísca, pero 
para manter un cambio necesitamos 

intención. Non fai falta transformar 
toda a vida en setembro. Os comezos 
máis sólidos adoitan ser pequenos, 
concretos e posibles.

En lugar de propoñerche «vou 
coidarme máis», podes decidir ca-
miñar quince minutos tres días á se-
mana. En lugar de «quero mellorar 
as miñas relacións», podes empezar 
por expresar con calma unha necesi-
dade que levas tempo calando. En lu-
gar de «teño que organizarme», po-
des reservar dez minutos cada noite 
para elixir as tres prioridades do día 
seguinte.

Unha nova etapa non esixe unha 
versión perfecta de ti. Só necesita 
unha versión presente, honesta e dis-
posta a seguir aprendendo.

O teu pequeno ritual para 
este comezo 

Busca un momento tranquilo e 
responde por escrito a estas tres pre-
guntas:

1. Que quero deixar atrás? Un há-
bito, unha esixencia, unha relación co 
tempo ou unha forma de falarche que 
xa non desexas levar contigo.

2. Que lección necesito aprender? 
Observa que situación se repite e que 
decisión, límite ou coidado depende 
de ti.

3. Cal será o meu primeiro paso? 
Elixe unha acción tan sinxela que poi-
das comezar esta mesma semana.

Non necesitas ter todas as respos-

tas. Ás veces basta con recoñecer que 
xa non queres seguir no mesmo lugar 
e permitirche avanzar, mesmo con 
dúbidas.

Este setembro, abre o teu caderno 
novo con ilusión. Escribe amodo. Non 
te compares co ritmo de ninguén. Se 
unha materia volve aparecer, non a 
mires como un fracaso: míraa como 
unha nova oportunidade para res-
ponder doutro xeito.

Porque empezar de novo non bo-
rra o vivido. Transfórmao en expe-
riencia. E cada vez que elixes coidar-
che, poñer un límite, pedir axuda ou 
intentalo unha vez máis, estás a apro-
bar unha parte importante da túa 
propia vida.

E isto é só o comezo…
Nas próximas semanas seguire-

mos falando desas materias que ás 
veces se nos resisten: a saúde, as re-
lacións, o descanso, a autoestima e 
o tempo. Non para buscar unha vida 
perfecta, senón unha vida máis cons-
ciente, máis nosa e máis acorde co 
que necesitamos.

Talvez a próxima oportunidade xa 
estea diante de ti. A pregunta é: atré-
veste a vivila con esperanza?

Grazas por acompañarme unha 
vez máis nesta viaxe cara á meta.

E lembra: a vida non sempre nos 
ofrece unha páxina en branco, pero 
cada día permítenos escribir unha 
liña nova. 

Rosa Fernández é orientadora en desenvolvemento persoal e profesional nº 13303 AICM Info@viajandohacialameta.com

Setembro: unha nova etapa, unha nova oportunidade

